
   

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

 

ᐃᒥᑲᑕᖁᔭᐅᙱᑲᓚᐅᖅᑐᑦ ᑰᒑᕐᔪᖕᒥᐅᑦ 

ᑎᓯᐱᕆ 9, 2025 

ᑰᒑᕐᔪᒃ ᓄᓇᕗᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑰᒑᕐᔪᖕᒥᐅᓕᒫᓂᒃ ᐃᒥᖃᑦᑕᖁᔨᙱᑲᓚᐅᕐᒪᑕ ᑭᓯᐊᓂ 

ᓂᓪᓕᐅᑕᐅᒃᑲᓐᓂᖅᐸᑦ. ᑕᒪᓐᓇ ᐃᓚᖃᖅᐳᖅ ᐃᒪᕐᒥᒃ ᖃᓛᖅᑎᑦᑎᓯᒪᔪᒥᒃ ᐃᒪᕐᒥᒡᓘᓐᓃᑦ 

ᓱᕈᔾᔭᐃᒃᑯᑎᒃᑰᖅᓯᒪᔫᒐᓗᐊᓂᒃ ᓂᐅᕕᐊᒃᓴᐅᕙᒃᑐᓂᑦ ᓱᕈᔾᔭᐃᒃᑯᑎᓂᒃ ᓲᕐᓗ Brita filters-ᓂᒃ, 

ᐊᓯᖏᓐᓂᒡᓗ ᐃᒪᑦᑎᐊᕙᓕᐅᕈᑎᓂᒃ. 

ᓄᑕᕋᓛᑦ ᐃᒻᒧᓕᐅᕐᓂᐊᕐᓗᒋᑦ ᑯᕕᑦᑕᖅᑐᒥᙶᖅᑐᒥᒃ ᐃᒪᕐᒥᒃ ᐊᑐᖅᑕᐃᓕᒋᑦ. 

ᐃᒪᖅ ᑯᕕᑦᑕᖅᑐᒃᑰᖅᑐᖅ ᐊᑐᖅᑕᐅᔪᓐᓇᖅᑑᒐᓗᐊᖅ ᒪᑯᓄᖓ: 

• ᐊᓐᓄᕌᓄᑦ ᐃᕐᒥᐅᑎᒋᓗᒍ. 

• ᓴᓗᒻᒪᖅᓴᐅᑎᒋᓗᒍ. 

• ᓴᐅᐊᖃᕈᑎᒋᕙᒡᓗᒍ (ᐃᒥᕐᕕᒋᑦᑕᐃᓕᓗᒍ). 

ᐃᒥᖁᔨᙱᓐᓂᕋᐃᔪᑦ ᓴᖅᑭᑕᐅᓲᑦ ᐃᒪᖅ ᓱᕈᕐᓇᖅᑐᖃᕌᖓᑦ, ᐲᒐᒃᓴᐅᙱᑦᑐᓂᒃ 

ᖃᓛᖅᑎᒃᑲᓗᐊᕐᓗᒋᑦ.  

ᑕᐃᒃᑯᓄᖓᓕ ᐃᒥᖅᑕᖅᐸᒃᑐᓄᑦ ᐃᒥᖅᑕᒐᕐᓂᑦ ᓴᓗᒻᒪᖅᓴᖅᓯᒪᙱᑦᑐᓂᒡᓘᓐᓃᑦ ᐃᒪᕐᓂᑦ ᓲᕐᓗ 

ᑕᓯᕐᓂᙶᖅᑐᑦ, ᑰᖕᓂᑦ ᑰᒐᓛᖕᓂᓪᓗ, ᑖᒃᑯᓇᙶᖅᑐᑦ ᐃᒪᐃᑦ ᖃᓛᖅᑏᓐᓇᕆᐊᖃᖅᐳᑦ. 

ᐃᒥᖅᑕᐅᓂᐊᖅᑐᓕᒫᑦ ᖃᓛᖅᑎᑦᑕᕆᐊᖃᖅᐳᑦ 1-ᒥᓂᑦᓗᐊᕐᒥ. 

ᐱᒻᒪᕆᐅᔪᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᐃᑎᑦᑎᔾᔪᑎ: ᐊᑐᙱᓪᓗᑎᑦ ᐳᓪᓚᓕᖕᒥᒃ ᐃᒐᒥᒃ ᐃᒡᓘᑉ 

ᐃᓗᐊᓂ ᖃᓛᖅᑎᑦᑎᓂᐊᕐᓗᑎᑦ ᐃᒪᕐᒥᒃ.  

ᐊᑐᕐᓂᖅ ᐳᓪᓚᒨᖅᑐᓂᒃ ᐊᓯᖏᓐᓂᒡᓘᓐᓃᑦ ᐅᖅᓱᐊᓗᖕᒨᖅᑐᓂᒃ ᐃᒐᓂᒃ ᐃᓗᐊᓂ 

ᐊᓂᖅᑎᕆᔪᓐᓃᕐᓇᖅᑐᖅ ᑲᑎᑉᐸᓪᓕᐊᓕᕈᓐᓇᖅᑐᖅ, ᐊᑦᑕᕐᓇᕐᔪᐊᖅᑐᖅ ᑐᖁᔾᔪᑕᐅᔪᓐᓇᖅᖢᓂᓗ. 

ᐊᑦᑕᕐᓇᙱᑦᑐᑦ ᐊᑐᖅᑕᐅᖔᕈᓐᓇᖅᑐᑦ ᖃᓛᖅᑎᑦᑎᓂᐊᕐᓗᓂ ᐃᒪᕐᒥᒃ ᐃᒡᓘᑉ ᐃᓗᐊᓂ ᐅᑯᐊᖑᕗᑦ: 



 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᑲᑉᐳᔾᔭᖅᑐᒨᖅᑐᖅ ᖃᓛᖅᑎᑦᑎᔾᔪᑎ ᐅᕝᕙᓘᓐᓃᑦ ᑲᑉᐳᔾᔭᖅᑐᒨᖅᑐᖅ ᐃᒐ (ᐱᑕᖃᖅᐸᑦ) 

• ᐆᑦᑎᐊᓚᔪᖅ (ᐃᒪᖅ ᐆᓇᖅᓯᑎᓪᓗᒍ ᐆᑦᑎᐊᓚᔪᒧᑦ ᖃᓛᓕᖅᐸᑦ ᑭᓯᐊᓂ) 

ᓯᓚᒥ ᐃᒪᕐᒥᒃ ᖃᓛᖅᑎᑦᑎᔭᕆᐊᖃᕈᕕᑦ, ᖃᐅᔨᒪᒋᐊᕐᓗᑎᑦ ᐃᒐ ᐊᓂᐊᕝᕕᖃᑦᑎᐊᖅᑐᒦᒃᑲᓗᐊᕐᒪᖔᑦ 

ᐹᑦ ᐃᒐᓛᓪᓗ ᐅᖓᓯᒋᓪᓗᒋᑦ. 

ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᖃᑦᑕᖕᓂᐊᕆᕗᑦ ᑐᓴᒐᒃᓴᖅᑕᖃᓕᕌᖓᑦ.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ  

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  

cdeogracias@gov.nu.ca  

mailto:cdeogracias@gov.nu.ca

